
Shridhara Suprabhatam

శ్రీధరసుప్రభాతమ్ 

శ్రీధరాయ  నమః ।
ప్రాచీదిశీ  ప్రగటతా  శుభరమ్యశోభా

భృఙ్గఃసరాగవిహగాః  విహరన్త్యరణ్యే ।
ప్రతిష్ఠ  భో !గురువరం త్వరితం ప్రసీద

హే శ్రీధర  శ్రుతిశిరస్తవ  సుప్రభాతమ్  ॥ ౧॥
వేధః పురారిహరయః సకలా దివౌకాః

ధ్యాయన్తి శాన్తమునయస్తు ప్రణమ్య  తుభ్యమ్ ।
గన్ధర్వకిన్నరగణా  ముదితా వదన్తి

హే శ్రీధర  శ్రుతిశిరస్తవ  సుప్రభాతమ్  ॥౨॥
వీణాసు వేణుకలనాదితమాశ్రయోఽయం

గాయన్తి భక్తిరసతః  సుజనాః సుతన్త్ర్యా  ।
అర్ఘ్యాణి  బ్రాహ్మణజనాః  కిల చార్పయన్తి

హే శ్రీధర  శ్రుతిశిరస్తవ  సుప్రభాతమ్  ॥ ౩॥
గోష్ఠేషు  కిఙ్కిణిరవేషు గవాః సవత్సాః

దుగ్ధం  శ్రవన్తి   మృదుకోమలభావయుక్తాః ।
గాయన్తి సాన్ద్రమధురం  శుకకోకిలార్వై

హే శ్రీధర  శ్రుతిశిరస్తవ  సుప్రభాతమ్  ॥ ౪॥
శ్రౌతః  స్వనాః హవనమణ్డపనాదితాస్తే

ఆల్హాదయన్తి  సుజనాన్ గురుపాదనిష్ఠాన్  ।
సౌరభ్యపూర్ణపవనాః  విచరన్తి భూమౌ

హే శ్రీధర  శ్రుతిశిరస్తవ  సుప్రభాతమ్  ॥ ౫॥
గఙ్గాజలత్రిదలచన్దనచన్ద్రగన్ధా   

పున్నాగచమ్పకశమీతులసీప్రవాలాః  ।
భక్తాహితాస్తవ పురః సుభగోపచారాః

హే శ్రీధర  శ్రుతిశిరస్తవ  సుప్రభాతమ్  ॥౬॥
శ్రీపాదరేణుశుభకుఙ్కుమరాగయుక్తాన్

ఏలానుశీరమృగనాభిమదాక్తచూర్ణాన్  ।
శ్రీయక్షకర్దమయుతాన్తు   గృహాణ గన్ధాన్

హే శ్రీధర  శ్రుతిశిరస్తవ  సుప్రభాతమ్  ॥ ౭॥
గుఞ్జాసుకఞ్జబకులాది   సువర్ణమాలాన్

గుఞ్జారవప్రసవపుష్పయుతాం   చ రమ్యాన్ ।
కున్దారవిన్దమకరన్దమిలిన్దయుక్తాన్   

హే శ్రీధర  శ్రుతిశిరస్తవ  సుప్రభాతమ్  ॥౮॥
నీహారబిన్దుయుతమౌక్తికకాన్తిభాసాన్

సేవన్తికాకనకచమ్పకజాతియుక్తాన్ ।
భో స్వీకురు ప్రణవతః  శ్రవణప్రవీర 

హే శ్రీధర  శ్రుతిశిరస్తవ  సుప్రభాతమ్  ॥౯॥
కృష్ణాగురుప్రచురగుగ్గులధూపధూమాన్  

కర్పూరచన్దనసుగన్ధితధూమ్రవీచిన్    ।
దీపాంశ్చ పశ్య వివిధాన్మణిహైమపీఠాన్

హే శ్రీధర  శ్రుతిశిరస్తవ  సుప్రభాతమ్  ॥ ౧౦॥
భక్త్యా సమర్పితమహో నవనీతమగ్ర్యం

క్షీరం తథా చ ససిత ధృతకన్దయుక్తమ్  ।
నానాఫలాని రుచిరాణి చ హ్యర్పితాని

హే శ్రీధర  శ్రుతిశిరస్తవ  సుప్రభాతమ్  ॥ ౧౧॥
రమ్భాఫలాని శుచిగన్ధసమన్వితాని

ఆరక్తసాన్ధ్యమధువర్ణరసాన్వితాని   ।
ఆమ్రాది  ఖర్జురయుతాన్యమృతప్రదాని 

హే శ్రీధర  శ్రుతిశిరస్తవ  సుప్రభాతమ్  ॥ ౧౨॥
వాతామ్బుహేమకదలీబదరీఫలాని

సీతాఫలాని రఘునాథఫలాన్వితాని ।
ఔదుమ్బరాది మధుదాడిమబిల్వకాని

హే శ్రీధర  శ్రుతిశిరస్తవ  సుప్రభాతమ్  ॥ ౧౩॥

జామ్బీరజమ్బుపనసాది మహాఫలాని
ద్రాక్షాయుతాని  మధుఖాణ్డవప్రేయకాని   ।

శ్రీనారికేలఫలవారి  చ సేవ్యతాం వై
హే శ్రీధర  శ్రుతిశిరస్తవ  సుప్రభాతమ్  ॥ ౧౪॥

ముక్తాః సరోజసదనాద్ భ్రమరాః  ప్రభాతే
చిత్తం తు బద్ధమభవధ్యపి  చేత్సుతృప్తమ్ ।

త్వత్పాదపద్మమధుభుగ్ మమ మానసోఽయం
హే శ్రీధర  శ్రుతిశిరస్తవ  సుప్రభాతమ్  ॥ ౧౫॥

నిద్రాం  నిహాయ శుచిమఙ్గలదర్శనం  తే
దత్త్వా చ స్వీకురు గురో కృపయా హి సేవామ్ ।

భక్తాః నమన్తి లలితస్మితరాగయుక్తాః
హే శ్రీధర  శ్రుతిశిరస్తవ  సుప్రభాతమ్  ॥ ౧౬॥

ఇతి శ్రీ పృథ్వీరాజ భాలేరావః అథవా సువ్రతవిరచితం
శ్రీధరసుప్రభాతం   సమ్పూర్ణమ్  ।

